
ژمارە )1173(  602018/6/5

زش
وەر

خەونی گەورەی هەموو 
یاریزانێك ئەوەیە لە 
هەڵبژاردەی وڵاتەكەی 
یاری بكات

چاوان كەمال
 یاریزانی تۆپی بالەی یانەی پێشمەرگەی سلێمانی:

ژمارە )1173(  602018/6/5

زش
وەر



61

زش
وەر

ژمارە )1173(  2018/6/5

كارزان كانەبی

* ئاستی یاری تۆپی بالە چۆن دەبینی ؟
چونكــە  كچــان،  بــۆ  گشــتی  بــە  خراپــە،  زۆر   -
هیــچ پاڵەوانیەتیــەك نییــە بــۆ ئــەوەی ئاســتی یاریــزان 

دەربخــات .
ــی بەشــێوەی پچــڕ پچــڕ  ــی پاڵەوانیەت * ئەنجامدان
تــا چەنــد دەبێتــە هــۆكار بــۆ ئــەوەی ئاســتی ئــەم یارییــە 

بــەرەوو پێــش نەچێــت؟
ســاردبوونەوەی  هــۆی  دەبێتــە  بەدڵنیاییــەوە   -
پاڵەوانیەتــی  نەبوونــی  بــۆ  بەداخــەوە  یاریزانــان 
هەیــە  زۆری  كاریگــەری  بەردەوام،ئەنجامدانــی 
و یاریــزان بێــزار دەبــێ لــە مەشــقی بــەردەوام بەبــێ 

نیەتــی. ا پاڵەو
* پێــت باشــە چــی بكرێــت بــۆ ئــەوەی یــاری تۆپــی 

بالــەی كچــان بــەرەو پێــش بچێــت؟
- پاڵەوانیەتــی بــەردەوام بكرێتــەوە بــۆ ئاســتەكانی 
تەمــەن، جگــە لــەوەش گرنگــی زیاتــر بەتوانــای كچــە 
ــە  ــر بێن ــەوەی زیات ــۆ ئ ــەكان ب ــە یان ــت ل ــان بدرێ یاریزان

نێــو ئــەم یارییــە.
چــی  لــە  بالــە  تۆپــی  یارییەكانــی  گرفتــی   *

بینــی؟ ە د
- نەبوونــی یاریــگای تایبــەت و پێداویســتیەكانی 

ئەوانــە هەمــووی گرفتــن بــۆ ئــەم یارییــە.
ــووی خــۆت وەكــو كچــە  ــۆ داهات ــازی چــی ب *بەنی

یاریزانێــك؟
بچمــە  باشــتر،  بگەمەئاســتێكی  یاریزانێــك  -وەكــو 
ریــزی هەڵبــژاردەی ووڵاتەكــەم، هــەر یانەیەكیــش بــە 
پــێ توانــای خــۆی هــاوكاری یاریزانــان بــكات .
*چۆن بوو یانەی پێشمەرگەت هەڵبژارد؟

یانەیــەم  ئــەو  ڕاهێنەرەكــەم  -بەهــۆی 

لــەو  دڵخۆشــم  زۆر  ئێســتاش  هەڵبــژارد 
ــێ  ــە، چونكــە گرنگــی تەواومــان پ یانەی

دەدەن.
ــە  ــەكان پشــت ب ــەوەی یان *لەگــەڵ ئ

ڕاهێنــەر و یاریزانــی بیانــی ببەســتن؟
یاریزانانــی  چونكــە  -نەخێــر، 
خۆمــان ئاســت و توانایــی باشــیان 
هەیــە دەتوانــن ئەنجامــی دڵخۆشــكەر 

بهێنیــن. بەدەســت 
*لــە هەڵبــژاردەی نشــتیمانی عێراقــی 

داوا كــراوی؟
-تاكــو ئێســتا هەڵبژاردەكــە دیــاری نەكــراوە، 
ــە  ــم ل ــك ب ــوو یەكێ ــە داهات ــدەدەم ل ــە هەوڵ بۆی

یاریزانانــی هەڵبــژاردەی عێــراق.
*بەچ یاریزانێكی جیهانی سەرسامی؟

- بــە هەریــەك لــە یاریزانانــی جیهانــی 
.brono u walace de sowza

هەڵبــژاردەی  ئەوەنیــت  *بەهیــوای 
كوردســتان دابمــەزرێ و تــۆش یەكێــك بیــت 

هەڵبژاردەكــە؟ یاریزانانــی  لــە 
-ئــەوە نــەك خەونــی مــن خەونــی هەمــوو 
وڵاتەكــەی  هەڵبــژاردەی  لــە  یاریزانێكــە 

ــكات. ــی ب یاری
*ئەگەر شتێكت ماوە لە كۆتاییدا؟

ــەو كەســانە  -زۆر سوپاســی هەمــوو ئ
دەكــەم كــە هاوكارییــان كــردووم، زۆر 
كــە  گــوڵان  گۆڤــاری  بــۆ  ســوپاس 
بــەردەوام لــە خزمەتــی وەرزشــكارانی 

كوردســتانە. شــارەكانی 

شاری  لە  دەدات  كچان  بالەی  یاریی  بە  زۆر  گرنگییەكی  سلێمانی،  پێشمەرگەی  وەرزشیی  یانەی 
سلێمانی. تیپی تۆپی بالەی یانەكەش یەكێكە لە تیپە هەرە بەهێزەكانی سەر ئاستی هەرێمی كوردستان 
و عێراق كە خاوەنی چەندین ئەنجامی شایستەیە، یەكێك لە یاریزانە بەتواناكانی یانەكەش كچە 
یاریزان چاوان كەمالە، ئەو بە ئاستە بەرزەكەی هەموولایەكی سەرسام كردووە كە خاوەنی چەندین 
ئەنجامی شایستەیە لەگەڵ یانەكەی لە هەردوو خولی نایابی تۆپی بالەی كوردستان و عێراقیش. 
ناوبراو لەدایك بووی ساڵی 1996ی شاری سلێمانییە و قوتابی كۆلێژی پەروەردەی وەرزشیە لە زانكۆی 
سلێمانی پێشووتریش بۆ یانەی ئافرۆدێت یاری كردووە. ئیستاش لە یانەی پێشمەرگە یاری دەكات 
لە نزیكەوە چەند پرسیارێكمان ئاڕاستەی كرد، ئەویش وەڵامی پرسیارەكانی گۆڤاری گوڵانی دایەوە.

زێرەڤانی بۆ چوارەم جار 
بووە پاڵەوانی كوردستان

هەفتـــەی رابـــردوو كۆتایـــی بـــە یارییەكانـــی خولـــی نایابـــی كوردســـتان بـــۆ تۆپـــی پێـــی لـــە وەرزی )2017-
2018( هـــات، كـــە تیاییـــدا لـــەم وەرزە 9 یانـــە بەشـــداری كـــرد و یانـــەی زێرەڤانـــی بـــۆ چـــوارەم جـــار لـــە 
ـــووە پاڵەوانـــی خولەكـــە و یانـــەی شـــێروانە ماڵئاوایـــی لـــە خولـــی نایابـــی كوردســـتان كـــرد  مێـــژووی خۆیـــدا ب

ـــوو. ـــۆ وەرزی داهات ـــتان ب ـــی كوردس ـــە یەكەكان ـــی پل ـــە خول و دابەزیی

راپۆرت: رێبین رەمزی

 زێرەڤانی مێژووی تۆماركرد
یانـــەی زێرەڤانـــی بـــووە یەكـــەم یانـــە لـــە مێـــژووی 
خولـــی نایابـــی كوردســـتاندا كـــە بـــۆ چـــوار جـــار 
نازنـــاوی خولەكـــە بـــە دەســـتبهێنێت، دوای ئـــەوەی لـــە 
وەرزی ئەمســـاڵ ئاســـتێكی بـــەرزی پێشـــكەش كـــرد 
و بـــە كۆكردنـــەوەی )31( خـــاڵ پلـــەی یەكەمـــی 
ـــاڵ لەگـــەڵ  ـــاوازی )3( خ ـــە جی ـــرد و ب مســـۆگەر ك
یانـــەی برایەتـــی خـــاوەن پلـــەی دووەمـــی خولەكـــە.

هەرچەنـــدە زێرەڤانـــی لـــە قۆناغـــی یەكـــەم ئاســـت 
ــە  ــەڵام لـ ــوو، بـ ــت نەبـ ــو پێویسـ ــی وەكـ و ئەنجامەكانـ
قۆناغـــی دووەم بەهـــۆی ئاســـت بـــەرزی هـــەردوو 
یاریزانـــی پیشـــەگەری بەرازیلـــی ) تیاگـــۆ ئەمیـــرال( 
و )دۆدۆ( ئەنجامـــی تیپەكـــە گۆڕانـــكاری تـــەواوی 
بەســـەر هـــات و توانـــی نازناوەكـــە بـــە دەســـتبهێنێت.
ریزبەنـــدی كۆتایـــی خولـــی كوردســـتان بـــۆ ئـــەم 

وەرزە بـــە مشـــێوەیە بـــوو:
1- زێرەڤانی )31( خاڵ
2- برایەتی )28( خاڵ
3- هەندرێن )25( خاڵ
4- ئارارات )21( خاڵ
5- هەولێر )20( خاڵ
6- نەورۆز )18( خاڵ
7- زاخۆ )18( خاڵ

8- پێشمەرگەی هەولێر )16( خاڵ
9- شێروانە )16(.

پێـــی  تۆپـــی  یەكێتـــی  رێنماییەكانـــی  بەپێـــی 
كوردســـتان بێـــت، یانـــەی شـــێروانە بەفەرمـــی بـــۆ 
خولـــی پلـــە یەكەكانـــی كوردســـتان دابـــەزی، بـــەڵام 
ـــە وەرزی ئەمســـاڵدا  ـــە، كـــە ل قسەوباســـێكی زۆر هەی
هیـــچ یانەیـــەك بـــۆ خولـــی پلـــە یەكـــەكان دانەبەزێـــت و 
تـــا ئێســـتا یەكێتـــی تۆپـــی پێـــی كوردســـتان بەفەرمـــی 

بڕیـــاری خـــۆی لەســـەر ئـــەم بابەتـــە نـــەداوە.

 سلێمان رەمەزان خاوەن مێژوویەكی تایبەت
راهێنـــەری یانـــەی زێرەڤانـــی ســـلێمان رەمـــەزان 
خولـــی  لـــە  مێژووییـــە  ریكۆردێكـــی  خـــاوەن 
كوردســـتان، كـــە تاكـــە راهێنـــەرە خاوەنـــی چـــوار 
ــوار  ــەر چـ ــتان و هـ ــاوی خولـــی نایابـــی كوردسـ نازنـ
ـــتهێناوە  ـــی بەدەس ـــەی زێرەڤان نازناویشـــی لەگـــەڵ یان
لـــە ســـاڵەكانی )2013-2012(، )2014-2013(، 

.)2018-2017(  ،)2015-2014(
ـــر  ـــەی پێشـــمەرگەی هەولێ ـــەری یان ـــا راهێن هەروەه
ســـەمیر بابـــۆ لـــە پلـــەی دووەم دێـــت، كـــە توانـــی 

ســـێ نازنـــاو لەگـــەڵ هـــەردوو یانـــەی )هەولێـــر، 
پێشـــمەرگەی هەولێـــر( بەدەســـتبهێنێت لـــە وەرزەكانـــی 
)2009-2010(، )2011-2012( لەگـــەڵ یانـــەی 
لەگـــەڵ   )2017-2016( وەرزی  لـــە  و  هەولێـــر 

یانـــەی پێشـــمەرگەی هەولێـــر.

 بەڕازیلییەك بووە گۆڵكاری خولی كوردستان
ـــی  ـــی پیشـــەگەری بەڕازیل ـــرال یاریزان تیاگـــۆ ئەمی
لـــە یانـــەی زێرەڤانـــی ئاســـتێكی نموونەیـــی پێشـــكەش 
ــا،  ــۆی راكێشـ ــۆ خـ ــی بـ ــەرنجی هەمووانـ ــرد و سـ كـ
هەرچەنـــدە ئـــەم یاریزانـــە هێرشـــبەر نییـــە و لـــە دواوەی 
هێرشـــبەران یـــاری دەكات، بـــەڵام بـــە تۆماركردنـــی 
)12( گـــۆڵ لـــە )15( یـــاری بـــووە گۆڵـــكاری 

خولەكـــە.
لـــە هەمـــان كاتـــدا ئـــەم یاریزانـــە توانـــی )5( گـــۆڵ 

بـــۆ هاوڕێیەكانـــی دروســـت بـــكات.
ـــەرەوە  ـــە یەكلاك ـــەم یاریزان ـــەكان ئ ـــەی یاریی ـــە زۆرب ل
ــی  ــۆ بەرژەوەندیـ ــەكان بـ ــی ئەنجامـ ــۆ گۆڕینـ ــوو بـ بـ

تیپەكـــەی.
لـــە رێـــژەی )49%( گۆڵەكانـــی یانـــەی زێرەڤانـــی 

یاریزانـــە  ئـــەم  رێگـــەی  لـــە 
تۆماركـــراوە.

ریزبەنـــدی گۆڵكارانـــی 
وەرزی  ئـــەم 
كوردســـتان  خولـــی 

: یە ە مشـــێو بە
1- تیاگـــۆ ئەمیـــرال یانـــەی زێرەڤانـــی )12( 

گـــۆڵ.
2- ئامانج ئەكرەم یانەی هەندرێن )7( گۆڵ
3- ئەیوب ئەیاد یانەی زێرەڤانی )5( گۆڵ
4- عەلی عەزیز یانەی ئارارات )5( گۆڵ

5- ئیمانوێل ئیفۆی یانەی ئارارات )5( گۆڵ

 ئامارەكانی خولی كوردستان
ــۆی  ــە كـ ــاڵدا لـ ــە وەزری ئەمسـ - لـ

گـــۆڵ   )143( یـــاری   )72(
تۆماركـــراوە.

- یانـــەی زێرەڤانـــی توانـــی 
ــاری ســـەركەوتن  لـــە )9( یـ
ببێتـــە  و  تۆماربـــكات 
خاوەنـــی زۆرتریـــن رێـــژەی 
خولەكـــە  لـــە  بردنـــەوە 
لـــە بەرانبـــەردا هـــەردوو 

ــاری  ــە ســـێ یـ ــا لـ ــێروانە تەنیـ ــەورۆز و شـ ــەی نـ یانـ
دەســـتهێناوە. بـــە  ســـەركەوتنیان 

- یانـــەی نـــەورۆز خاوەنـــی زۆرتریـــن ژمـــارەی 
ـــۆی )16(  ـــە ك ـــك ل ـــە، كاتێ ـــە خولەك ـــانبوونە ل یەكس
ـــەردا  ـــە بەرانب ـــاری یەكســـانبووە و ل ـــە )9( ی ـــاری ل ی
ـــووە. ـــاری یەكســـان ب ـــە )3( ی ـــا ل ـــۆ تەنی ـــەی زاخ یان
- هـــەردوو یانـــەی زاخـــۆ و پێشـــمەرگەی هەولێـــر 
خاوەنـــی زۆرتریـــن دۆڕانـــدن كاتێـــك لـــە )8( یـــاری 

یانـــەی  بەرانبـــەردا  لـــە  و  بـــوون  دۆڕان  تووشـــی 
ــووە. ــان بـ ــە )3( یەكسـ ــا لـ ــی تەنیـ زێرەڤانـ

- یانـــەی زێرەڤانـــی خاوەنـــی بەهێزتریـــن هێڵـــی 
توانییـــان )26(  یاریزانەكانیـــان  هێرشـــبەرە كاتێـــك 
گـــۆڵ تۆمـــار بكـــەن و لـــە بەرانبـــەردا یانـــەی شـــێروانە 
خاوەنـــی لاوازتریـــن هێڵـــی هێرشـــبەرە و یاریزانەكانـــی 

تەنیـــا )8( گۆڵیـــان تۆمـــار كـــردووە.
ــەردوو یانـــەی زێرەڤانـــی و برایەتـــی خاوەنـــی  - هـ
بەهێزتریـــن هێڵـــی بەرگریـــن، كاتێـــك تەنیـــا )13( 
گۆڵیـــان لـــێ تۆماركـــراوە و لـــە بەرانبـــەردا هـــەردوو 
خاوەنـــی  هەولێـــر  پێشـــمەرگەی  و  زاخـــۆ  یانـــەی 
یانـــەكان )20(  كـــە  لاوازتریـــن هێڵـــی بەرگریـــن، 

ــردوون. ــار كـ ــێ تۆمـ ــان لـ گۆڵیـ
لـــەم  برایەتـــی هەورامـــان رزگار  - گۆڵپارێـــزی 
ـــە لێدانـــی ســـزا  ـــۆ یانەكـــەی ل وەرزە توانـــی گۆڵێـــك ب
ـــن  ـــە دوایی ـــا ل ـــكات و هەروەه ـــن تۆمارب دژی هەندرێ
یـــاری بەرانبـــەر یانـــەی نـــەورۆز لێدانـــی ســـزایەكی 

لـــە دەســـتدا.

 پاڵەوانەكانی خولی كوردستان
لەگـــەڵ دەســـتپێكی خولـــی نایابـــی كوردســـتان 
ــار  ــتا )12( جـ ــا ئێسـ ــە وەرزی )2006-2007( تـ لـ
خولەكـــە ئەنجامـــدراوە و)6( یانـــە توانییـــان نازناوەكـــە 

ــوارەوە: ــێوەی خـ بەدەســـت بهێنـــن و بەمشـ
1- وەرزی )2006-2007( یانەی دهۆك

2- وەرزی )2007-2008( یانەی بروسك
3- وەرزی )2008-2009( یانەی بروسك
4- وەرزی )2009-2010( یانەی هەولێر

یانـــەی   )2011-2010( وەرزی   -5
هەندرێـــن

-2011( وەرزی   -6
2012( یانـــەی هەولێـــر

7- وەرزی )2012-2013( یانەی زێرەڤانی
8- وەرزی )2013-2014( یانەی زێرەڤانی
9- وەرزی )2014-2015( یانەی زێرەڤانی
10- وەرزی )2015-2016( یانەی هەولێر

11- وەرزی )2016-2017( یانـــەی پێشـــمەرگەی 
هەولێـــر

12- وەرزی )2017-2018( یانەی زێرەڤانی.

 كەی وەرزی 2018-2019 دەستپێدەكات
یەكێتـــی تۆپـــی پێـــی كوردســـتان بڕیـــاری دا وەرزی 

)2018-2019(ی خولـــی نایابـــی كوردســـتان لـــە 
رۆژی )22-10-2018( دەســـتپێبكات، بـــەڵام تـــا 
ئێســـتا ژمـــارەی یانـــەی بەشـــداربووەكان دیـــار نییـــە 
و چارەنووســـی هـــەردوو یانـــەی كەركـــووك و گازی 
باكـــوو لـــە ئەگـــەری بەشـــداریكردن و بەشـــدارینەكردن 

ـــە. ـــار نیی دی
لـــە هەمـــان كاتـــدا یەكێتـــی تۆپـــی پێـــی كوردســـتان 
ئاكـــرێ،  )دهـــۆك،  یانـــەی  هەرچـــوار  بڕیاریـــدا 
دەربندیخـــان، پێشـــمەرگەی ســـلێمانی( ســـەركەون بـــۆ 

ــوو. ــۆ وەرزی داهاتـ ــتان بـ ــی نایابـــی كوردسـ خولـ

